
MALTA 

 

QORTI TAL-MAGISTRATI (MALTA) 
 BHALA QORTI TA' GUDIKATURA KRIMINALI 

MAGISTRAT  
AARON BUGEJA 

 

Seduta tat-3 ta' Marzu, 2014 

Numru. 923/2013 
 

Il-Pulizija 

(Spettur Carol Fabri) 

Vs  

Mohammed Yaya Ibrahim 

 

Il-Qorti: 

 

Wara li rat l-imputatazzjonijiet datati 20 ta` Settembru, 2013 kontra Mohammed Yaya 

Ibrahim ta' nazzjonalita Somala Police Number 13J-079, fejn gie mixli talli, flimkien ma’ 

ohrajn : -  

1. Fl-20 ta` Settembru, 2013, ghal habta tat-tlieta ta` filghodu attentaw sabiex jaharbu 

minn post ta` kustodja li huwa ic-Centru ta` Detenzjoni Maghluq ta` Hal Safi u taw 

bidu ghall-ezekuzzjoni ta` din il-harba; 

2. Talli fl-istess data, hin, lok u cirkostanzi, ghal habta tat-tlieta ta` filghodu, fil-

kumpless ta` detenzjoni gewwa Hal Safi, volontarjament hassru, ghamlu hsara u 

gharqu hwejjeg haddiehor mobbli u immobbli fuq proprjeta` liema hsara ma 

tiskorriex aktar minn elf, mija u erbgha u sittin euro u disgha u sittin centezmu 

(€1,164.69), imam iktar minn mija u sittax-il euro u sebgha u erbghin centezmu 

(€116.47) ghad-dannu tal-Gvern ta` Malta; 

3. Talli fl-istess data, hin, lok, u cirkostanzi hadtu parti attiva f`gemgha ta` ghaxar minn 

nies jew aktar, migburin bil-hsieb li jaghmlu reat ghalhekk din il-gemgha ta` nies ma 

kienetx giet imxewxa minn xi hadd partikolari u aktar talli dak illi din il-migemgha 

ta` nies kellha il-hsieb li jaghmel, fil-fatt sar; 

4. Talli fl-istess data, hin, lok, u cirkostanzi attakkaw jew ghamlu rezistenza bi vjolenza, 

jew b`hebb ta` xorta li ma jitqiesx violenza pubblika kontra persuni inkarigati skond 

il-Ligi minn servizz pubbliku filwaqt li kienu qed jaggixxu ghall-esekuzzjoni ta` Ligi 

jew ta` ordni moghti skont il-ligi mill-awtorita` kompetenti; 

5. Talli fl-istess data, hin, lok u cirkostanzi, ingurjaw, jew heddu, jew ghamlu offiza fuq 

il-persuna ta` persuna inkarigati skont il-ligi minn servizz pubbliku, u cioe` diversi 

membri ta` Forzi Armati ta` Malta kif ukoll membri tad-Detention Services waqt li 

kienu qed jaghmlu jew minhabba li kienu qed jaghmlu dan is-servizz jew bil-hsieb li 

jbezzawhom jew jinfluwixxu fuqhom kontra l-ligi fl-esekuzzjoni ta` dak is-servizz; 

6. Talli fl-istess data, hin, lok, u cirkustanzi, ma obdewx l-ordnijiet legittimi ta` persuni 

inkarigati minn servizz pubbliku, jew ma hellewx jew fixklu persuni inkarigati waqt 

li kienu qed jaghmlu id-dmirijiet taghhom jew b`xi mod iehor bla jedd indahlu fi 

dmirijiethom illi ma hallewx lil haddiehor jaghmlu dak id-dmir skont il-ligi; 

7. Talli fl-istess data, hin, lok, u cirkostanzi ikkagunaw offiza ta` natura hafifa fuq il-

persuni ta` diversi membri tal-Korp tal-Pulizija kif ukoll tal-Forzi Armati ta` Malta; 

8. Talli fl-istess data, hin, lok u cirkostanzi waddbu gebel jew hwejjeg ohra ibsin ghall-

istha, bjut, twieqi, bibien, btiehi, fanali hitan tad-djar ta` haddiehor. 

 

 

Rat l-atti u d-dokumenti esebiti; 

 

Semghet il-provi prodotti; 

 

Rat illi matul is-seduta tas-27 ta’ Jannar 2014 l-imputati l-ohra kollha hlief ghal Mohammed 

Yaya Ibrahim ta' nazzjonalita Somala Police Number 13J-079, iddikjaraw li huma hatja tal-

imputazzjonijiet kollha migjuba kontra taghhom. 

 

Rat illi matul l-istess seduta, il-Prosekuzzjoni talbet is-separazzjoni tal-gudizzju f’dan il-kaz 

sabiex il-kaz ta’ Mohammed Yaya Ibrahim ta' nazzjonalita Somala Police Number 13J-079, 

jigi mismugh separatament minn dawk tal-imputati l-ohra li ghazlu li jammettu l-

imputazzjonijiet migjuba kontra taghhom;  

 

Rat li d-difiza m’opponietx din it-talba u din il-Qorti laqghet it-talba u ordnat is-separazzjoni 

tal-gudizzju fil-konfront ta’ Mohammed Yaya Ibrahim ta' nazzjonalita Somala Police 

Number 13J-079.  

 

Rat li permezz ta’ nota ta’ rinviju ghall-gudizzju datata 18 ta’ Frar 2014, l-Avukat Generali 

deherlu li mill-Kompilazzjoni hawn fuq imsemmija, tista tinstab htija (jew htijiet) taht dak li 

hemm mahsub fil-konfront ta’ Mohammed Yaya Ibrahim ta' nazzjonalita Somala Police 

Number 13J-079 fl-Artikoli 41(1)(a), 152, 160, 325(1)(b), 68, 96(b), 95, 338(ee), 214, 215, 221, 

222(1)(c)(d), 339(1)(c), kif ukoll l-Artikoli 17, 31, 532A u 533 tal-Kapitolu 9 tal-Ligijiet ta’ 

Malta u ghalhekk iddecieda li taht dak mahsub fl-Artikolu 370(3)(a) tal-Kodici Kriminali 

jibghat lill-imputati hawn fuq imsemmija sabiex jigu ggudikati minn din il-Qorti u ghalhekk 

baghat lura l-atti tal-Kompilazzjoni sabiex din il-Qorti tipprocedi skont il-Ligi;  

 

Rat li matul l-udjenza tat-3 ta’ Marzu 2014 l-Ufficjal Prosekutur iddikjarat li ma ghandhiex 

aktar provi x’tipproduci f’dan il-kaz; 

 

Rat li matul l-istess seduta din il-Qorti, ai termini tal-Artikolu 370(3)(b) tal-Kodici Kriminali, 

wara li qrat l-istess nota fil-prezenza tal-imputat, staqsietu jekk kellux oggezzjoni li l-kaz 

tieghu jigi trattat u deciz minn din il-Qorti u wara li tat lill-imputat zmien xieraq biex 

iwiegeb ghal din il-mistoqsija,  l-imputat wiegeb li m'ghandux oggezzjoni li l-kaz tieghu jigi 

trattat bi procedura sommarja u il-Qorti ghalhekk hadet nota bil-miktub ta’ din it-twegiba 

fil-process u ai termini tal-Artikolu 370(3)(c) tal-Kodici Kriminali; 

Rat illi l-imputat stqarr li ma ghandux provi x’jipproduci f’dan il-kaz u ghalhekk il-Qorti, 

wara li semghet it-trattazzjoni tal-partijiet, ghaddiet biex tghati s-sentenza minnufih ai 

termini tal-Artikolu 377 tal-Kodici Kriminali.  

 

Ikkunsidrat : -  

 

Illi mill-provi prodotti mill-prosekuzzjoni ma giex pruvat lil hinn minn kull dubju dettat 

mir-raguni li l-imputat fil-fatt kien partecipi fit-twettieq tad-delitti li gew kontestati lilu.  

Kien wiehed biss mit-tliet xhieda okulari, ossija Abduiasui Abdullahi Hajji  li jghid li ra lill-

imputat jghin lill-imputati l-ohra jaharbu mill-post tad-detenzjoni.  Ix-xhud Amin Nure 

Imail ma kienx cert mill-identita tal-imputat bhala wiehed minn dawk li kien involut fil-

kommissjoni tar-reati de quo.  Alex Fidleu Ahmed, jixhed li ra lill-imputat jipprova 

jiddiswadi lill-shabu milli jkomplu bil-pjanijiet taghhom.  

 

Fid-dawl ta’ dawn id-deposizzjonijiet konfliggenti, din il-Qorti mhix sodisfatta sal-grad li 

trid il-Ligi li l-imputat kien fil-fatt awtur jew komplici fid-delitti imsemmija u kontestati lilu. 

 

Decide  

 

Ghaldaqstant minhabba li l-imputazzjonijiet ma gewx sodisfacentement ippruvati fil-

konfront tal-imputat, din il-Qorti qeghda tilliberah minn kull imputazzjoni u htija. 

 

 

< Sentenza Finali > 

